
Niðurskurður Þýðingarmiðstöðvar Íslands á 
landsbyggðunum
Landshlutasamtök sveitarfélaga á Vestfjörðum, Norðurlandi eystra og Austurlandi vilja koma á framfæri 
athugasemdum um niðurskurð á landsbyggðarstörfum hjá Þýðingarmiðstöð Íslands sem kveðið er á 
um í máli 1, Fjárlög 2025. Í fjárlögunum eru boðaðar aðhaldskröfur og til að mæta hefur starfsfólki 
ráðuneytisins á landsbyggðunum verið sagt upp. Þetta eru dýrmæt störf sem auðvelt er að sinna hvar 
er gegnum tölvu og netsamband og því afar sorglegt að sjá þessi störf skorin af með þeim hætti sem 
verið er að gera, en alls munu 5 einstaklingar missa störf sín í þessum þremur landshlutum og óljóst 
hvað verður um stöður þegar starfsfólk lætur af störfum, t.a.m. vegna aldurs.

Við óskum því eftir endurskoðun á þessari aðgerð. Það er afar óljóst hvort útvistun þessara starfa muni 
skila tilætluðum árangri. Þótt ekki sé um mörg störf að ræða þá skipta þau máli fyrir byggðarlögin sem 
þau eru staðsett í og það er ekki í takt við stefnu stjórnvalda um að flytja opinber störf út á land að 
leggja þessi störf niður. Við skorum því á yfirvöld að skoða aðrar leiðir í þessu máli þannig að hægt sé 
að tryggja framtíð þessara starfa á landsbyggðunum.

